
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 
Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 
Телеграм канал: 

https://t.me/scienceproblems_uz  

Аннотация. чтение и обучение-это начало человеческого стремления к совершенству. Известно, 
что чем более развиты наука и знания, тем больше потребность в обучении и изменении методов 
получения знаний. Сегодня дистанционное обучение является одним из наиболее альтернативных 
направлений, которое может быть заменено очным или традиционным обучением, и является одним из 
приоритетов высшего образования в его развитии. Дистанционное обучение великий ученый Холмберг 
описывает как непрерывное образование. Действительно, в этом учитель и ученик расходятся по 
отношению к пространству и времени, и это считается одной из его основных характеристик. В этой 
статье также рассматривается важность дистанционного обучения, а также его педагогическое, 
дидактическое методическое обеспечение. 

Ключевые слова: дидактико-методический подход, распределенное обучение, дистанционное 
обучение, гибридное обучение, дидактическое обучение, методология, педагогические исследования и 
обеспечение 

Bugungi kunda jahon taʼlim standartlariga mos ravishda dars tashkil etish asosini yangi 

pedagogik texnologiyalar va pedagogik mahorat bilan mashgʻulotlarni tashkil etish tushuniladi. 

Shu boisdan taʼlim tizimida bunday masalalarga alohida eʼtibor berilmoqda. Pedagogika fani 

shaxsni rivojlantirishning ikki muhim jihatini oʻz ichiga oladi: oʻqitish va tarbiyalash. Shu bois 

asosiy eʼtibor didaktika (taʼlim nazariyasi) va tarbiya nazariyasiga qaratiladi hamda ular 

fanning muhim tarkibiy qismlari hisoblanadi. Didaktika soʻziga quyidagicha taʼrif beriladi, yaʼni 

yunoncha “didaktikos – oʻrgatuvchi va didasko – oʻrganuvchi” maʼnolarini anglatadi. Bu soʻz 

1613 yili Germaniyada nemis pedagogi Volfgang Ratke (1571-1635) tomonidanfanga kiritilgan 

boʻlib bunda, taʼlimning nazariy jihatlari, taʼlim jarayoning mohiyati, tamoyillari, qonuniyatlari, 

oʻqituvchi va oʻquvchi faoliyatlari, taʼlimning maqsadi, mazmuni, shakl, metod, vositalari 

natijasi, taʼlim jarayonini takomillashtirish yoʻllari va boshqa muammolarni tatbiq etadi. 

Bundan tashqari, shunga oʻxshash usul va qoʻllanmalarni buyuk chex pedagogi Yan 

Amos Komenskiy (1592-1670) “Buyuk Didaktika” nomli mashhur asarida tilga oladi. Lekin 

Komenskiy nazarida didaktika – bu faqat taʼlimgina emas, balki tarbiyalash ham deb taʼkidlaydi. 

Mazkur asarda olim taʼlim nazariyasining muhim masalalari hisoblangan taʼlimning mazmuni, 

koʻrgazmaliligi, ketma- ketligi tamoyillari, sinf va dars sistemalari borasida bahs yuritadi. 

Zamonaviy pedagoglarning oʻquv mashgʻulotlari uchun didaktik vositalarni va metodlarni 

tayyorlashda quyidagi zamonaviy talablarga muvofiq ish koʻrishlari kutilgan taʼlimiy natijani 

qoʻlga kiritilishi uchun zarur sharoitni vujudga keltiradi: 

– Uning aniq maqsadga yoʻnaltirilgan boʼlishi; 

– Oʻquvchilarning ehtiyoj va qiziqishlarini oʻz ichiga olishi; 

– O'quv mavzularining ishonchliligi; 

– Faollashtirish imkoniyatiga egaligi; 

– Oʻquvchilarni juftlikda, kichik va katta guruhlarda faol ishlashlariga sharoit yaratish; 

– Oʻquvchilarda mustaqil, ijodiy, tanqidiy va kreativ fikrlash qobiliyatlarini 

rivojlantirish; 

– Mavzu va darsliklarning zamonaviyligiga ahamiyatlilik; 

– Darsning estetik jihatdan sifatli boʻlishi; 

– Noaniq tushuncha va iboralardan holi boʻlishi; 

– Aniq natijani kafolatlay olishi; 

– Turli vaziyatlarda qoʻllay olish imkoniyati mavjudligi; 

– Mavjud ,bilim,koʻnikma, malakani mustahkamlashga xizmat qilishi; 

– Didaktik materiallarni tayyorlashda oʻquv axborotlarining ishonchli ekanligiga 

eʼtibor qaratish; 

– Dars jarayonida sinfda kreativ va bahs muhitini yaratish; 

– Oʻquv dasturi va oʻquv manbalarini yaratishga nisbatan kreativ yondashuvlar va 

oʻquvchilarning intellektual rivojlanishiga oid savol topshiriqlarning mavjudligi; 

– Didaktik oʻquv darsliklarini samarali shakllantirishda gʻoyaviylik, ilmiylik, vizuallik, 

tizimlilik, oʻquv axborotlarining izchil bayon etilishi, oʻquv axborotlari oʻrtasidagi oʻzaro uzviy 

bogʻliqlikni inobatga olinishi; 

– Oʻquv — didaktik materiallar (yoki oʻquv vositalari) deganda, oʻqitilishi va 

oʻrganilishi lozim boʻlgan bilimlarni beruvchi har qanday axborot tashuvchilarni tushunamiz. 

Ular axborot olish va axborotni qayta ishlash uchun ishlatiladi.    

Taʼlim – tarbiya sifatini oshirishda didaktik tamoyillarga yondashish, uch bosqichlik 

tajriba – sinov ishlari orqali amalga oshiriladi: 

1. Taʼlimga tayyorgarlik; 

2. Tashkil etish jarayonlari; 

3. Yakuniy bosqich; 

Eʼtibor qaratish joiz boʻlgan yana bir muhim omil quyidagilardan iborat: 

1. Pedagogik kuzatuvni tashkil etish; 

2. Muammoning nazariy va amaliy jihatdan boʻlajak oʻqituvchilar bilim 

darajasini aniqlash maqsadida suhbatlar tashkil qilish; 

3. Turli xildagi soʻrovnomalar oʻtkazish; 

4. Ushbu soʻrovnomalarga asoslangan holda tadqiqotni yana ham 

kuchaytirish 

5. Taʼlim – tarbiya sifatini oshirishda didaktik tamoyillardan foydalanish 

metod va vositalarini aniqlash; 

Bu kabi tadqiqot ustida izlanish va oʻqituvchilarning didaktik ustuvorliklarini bilish va 

ularga amal qilgan holda bevosita qoʻllash va bilvosita kuzatish, suhbat, pedagogik testlarni 

tashkil etish kabi metodlardan ham keng foydalaniladi. 

Oliy taʼlim mutaxassis professorlari boʻlajak pedagoglarning faoliyati, ularning taʼlim 

olishida qanchalik maqsadga muvofiq shakllanishiga katta imkoniyatlar yaratib berishadi. 

Yanada aniqroq yondashiladigan boʻlsa, butun oʻquv jarayoni rejalashtiriladi, hamda ushbu 

jarayonda taʼlim oluvchilar bilan birgalikdagi faoliyatni tashkillashtirishadi. Bundan tashqari, 

Oliy taʼlimda professorlarning yana bir vazifasi talabalarga barcha qiyinchiliklarni yengib 

oʻtishda yordam berish, ularning bilimlarini va butun taʼlim jarayonini tashxis qilish orqali 

ularga qoʻllab – quvvatlovchi maslahatlar va yondashuvlar taklif qilishdan iboratdir. Oʻz 

navbatida taʼlim oluvchilarning faoliyati oʻquv jarayonida oʻrganishga, bilim, koʻnikma hamda 

malakalarni egallashga, oʻzini jamiyatga foydali faoliyatga tayyorlashga yoʻnaltiradi. Taʼlim 

olish jarayonida bilim egalarining faoliyati koʻp qirrali yoʻnalgan harakatni ifodalaydi va bu 

harakat bilishga doir vazifalarni hal qilishda ularga katta yordam beradi. Didaktikaning asosiy 

tushunchalariga taʼlim, taʼlim jarayoni, taʼlim tamoyillari, taʼlim metodlari, taʼlim shakllari taʼlim 

vositalari, bilim, koʻnikma, malaka, oʻqitish, oʻqish, oʻqish va kabilar kiradi. Dastavval taʼlim – bu 

tahsil oluvchiga maxsus tayyorlangan mutaxassislar yordamida bilim berish va ulardagi 

koʻnikma hamda malakalarni rivojlantirish jarayoni boʻlib, shaxsning inson sifatida hayotga va 

mehnatga ongli ravishda tayyorlash vositasi. Qayerda boʻlmasin taʼlimning asosiy va muhim 

vazifasi boʻlib taʼlim oluvchini oʻqitishdan iboratdir. Bunda oʻqitish bilan bir qatorda o'qitish 

yaʼni oila, ishlab chiqarish, soha mutaxassisiga aylantirishlar ham kiradi. Bir soʻz bilan aytganda 

mustaqil hayotga tayyorlash nazarda tutiladi.  

Jadal ravishda rivojlanib borayotgan davrda elektron atamasi ancha mashhur boʻlib 

taʼlim tizimini ham chetlab oʻtmagan. Hozirda elektron taʼlim atamasi har qanday raqamli 

texnologiyalar orqali dars jarayonlarini tashkil etishga va bunga koʻmaklashish uchun 

koʻrsatmalarga nisbatan ishlatiladi. Bunda asosiy rolni internet hamda kompyuter va shunga 

oʻxshash texnologiyalar oʻynaydi. Shu bilan bir qatorda elektron taʼlim muhitini turli xil usulda 

tashkil qilish ham mumkin, xoh boshqa manzildan boʻlsin xoh yuzma – yuz. Bugungi yoshlar 

hattoki onlayn tarzda dunyoning istalgan burchagida istalgan yoʻnalishlarida tahsil olishlari va 

oʻz bilim va koʻnikmalarini oshirishlari mumkin. Umuman olganda savol tugʻilishi tabiiy, “ Nima 

uchun masofadan oʻqitish kerak?”. Masofaviy taʼlimning asosiy maqsadi joy va vaqt toʻsiqlarini 

yengib oʻtishdir. Misol uchun, uzoq hamda borib tahsil olish imkoniyatiga ega boʻlmagan 

yoshlar va xuddi sharoitdagi kasb egalari ham mavjud. Aksincha, chet mamlakatlarida oʻqishni 

orzu qilgan va borib tahsil olishga sharoiti boʻlmagan yigit – qizlar ham yoʻq emas. Shularni 

barchasini jamlagan holda aytish mumkinki, masofaviy oʻqitish oʻquvchilar oila, ish va taʼlimni 

muvozanatlashtirgan holatda oʻzlariga qulay vaqtda tahsil olish imkoniyatini beradi. 

Zamonaviy qurilmalar orqali masofaviy taʼlimning afzalliklari yana ham oshadi. Bunga misol 

qilib turli xil online video, audio, interfaol oʻyinlar, ochiq suhbat va diskussiyalarni keltirish 

mumkin. Bu kabi darslarni yana bir muhim afzalligi shundaki dars jarayonini saqlash 

imkoniyatiga egaligidir. Darsga ulgurmay qolgan talabalar qoldirib yuborilgan mavzularni 

keyinroq ham belgilangan muhlatgacha oʻzlashtirish va qayta ko'rish imkoniyatiga ega 

boʻladilar va darsdan qolish, tushunmaslik va shu kabi muammolarga duch kelmaydilar. Onlayn 

darslar davomida maʼruzachilarga koʻproq oʻqitish – tushuntirish usullarini tanlashadi va fikr 

muhokamasi kabi qiziqarli usullar yordamida dars jarayonlarini olib borish taklif qilinadi. Misol 

tariqasida quyidagilarni keltirish mumkin: 

– Onlayn oʻyin musobaqalari; 

– Dars shakli va dizayni yorqin hamda oʻziga jalb qiluvchiligi; 

– Oldindan tayyorlangan maʼruza matnlari va mashgʻulotlar; 

– Ovozli power point; 

– Web konferensiyalar; 

– Masofaviy taʼlim tizimida oʻquv kursining umumiy koʻrinishi oʻz ichiga 

– Nazorat materiallari; 

– Nazariy bilimlarni tahlil qilish uchun topshiriqlar va xatoliklardan holi boʻlgan 

misollar; 

– Virtual laboratoriya topshiriqlari; 

– Maʼlumotlar bazasi va glossariylar; 

– Bilimni baholash uchun onlayn test va boshqa topshiriqlar; 

Buyuk olim Xolmsbergning taʼriflashicha, masofaviy taʼlim tizimini uzluksiz taʼlim 

tizimiga qiyoslash mumkin. Bunda ham pedagogik jarayon bir xilda boʻlib asosiy maqsad yosh 

pedagoglarni boʻlajak kasb egasi qilib oʻz sohalarida yetuk mutaxassis boʻlib yetishishlariga 

koʻmaklashishdir. U oʻz ichiga jarayon ishtirokchilarining ichki imkoniyatlarini harakatga 

keltiruvchi tushunchalarini mustaqil ravishda rivojlantirishga koʻmaklashuvchi omil boʻlgan 

taʼlim, mustaqil taʼlim, tarbiya, oʻzini – oʻzi tarbiya va tarbiyaviy munosabatlar jarayonini tashkil 

etish, boshqarish, sifat va samaradorlikni oshirishga katta hissa qoʻshuvchi innovatsion 

yondashuvlarni joriy qilishdan iborat. Professor A.A. Bodalyovning fikricha, insonlar oʻrtasidagi 

oʻzaro taʼsir inson psixologiyasi va shaxsiy xususiyatlarini rivojlantirishning eng dolzarb omili 

boʻlib, ushbu jarayon ishtirokchilarining oʻzaro teng harakatlari shaxslararo aloqalarning 

vujudga kelish sharti hisoblanadi.[1] Hozirgi Oliy oʻquv yurtlarida uzluksiz taʼlim talabalar 

uchun tashkil etiladigan maʼruza matnlari, amaliy mashgʻulotlar, seminarlar, toʻgarak 

mashgʻulotlari, ekskursiya, davra ochiq suhbati, uchrashuvlar, fanlar boʻyicha oʻtkaziladigan 

turli xildagi musobaqalar va tanlovlar, sanʼat festivallari, konferensiyalar, koʻngil ochar 

tadbirlar, ustoz – shogird tizimi, ochiq darslar va shular bilan bir qatorda bilim egalari 

tomonidan amalga oshiriladigan mustaqil taʼlim, oʻzini – oʻzi tarbiya, mustaqil maʼlumot 

toʻplash, shaxslar aro muloqotlarni uzluksiz taʼlimdagi pedagogik jarayonlar deb atashimiz 

mumkin. Bulardan asosiy maqsad esa, yoʻnalishi, mazmun- mohiyati va ahamiyatiga eʼtibor 

qaratadigan boʻlsak ularning oʻzaro aloqadorligi va bogʻliqligini yaʼni ularda uzluksiz taʼlim 

tizimiga mos xususiyatlar mavjudligini koʻrishimiz mumkin. Soddadan murakkabga qarab 

davom etib kelayotgan bundan jarayonlarning birining oʻzgarishi boshqasining oʻzgarishiga 

taʼsir etmay qolmaydi, shu sabab har biri bilan alohida shugʻullanish va ketma- ketligini toʻgʻri 

taqsimlash ham ustuvor vazifa hisoblanadi. Masofaviy taʼlimni sifatli rivojlantirish uchun oʻquv 

tarmogʻi va amaliyot oʻquv mutaxassisi quyidagi uslubiy materiallarni ishlab chiqadilar. Bular:  

– Oʻrganuvchining kognitiv qiymatini taqsimlash, intizom va uning oliy taʼlim 

tizimidagi oʻrni; 

– Fanning maqsadlari va uning mazmunini belgilash; 

– Fan mazmuniga munosiblikda dars ishlanmalari; 

– Oʻqitish usullari, uslubiy vositalar, va o'qitishning tashkiliy shakllari. Yaʼni, 

zaruriy uslubiy yordam; 

Masofaviy taʼlimni asosiy roʻli oʻqituvchilarni metodik tayyorlanishi va kasbiy faoliyatini 

doimiy ravishda oʻzgartirib rivojlantirib turishlaridadir. Bunda misol uchun, maʼruzalar butun 

bir oʻqitish vaqtining kichik bir qisminigina tashkil qilishi va nafaqat oʻqituvchilarni balki, 

oʻquvchilarni ham oʻquv jarayoniga ijodiy izlanishga yoʻnaltiradi. Bulardan tashqari talabalar 

zarur bilimlarni mustaqil ravishda oʻzlari izlangan holda oʻrganish qobiliyatlari va ularga 

ajratilgan koʻmak ham kiradi. Nazorat yondashuvi esa, joriy, yakuniy, trening bosqichlarini oʻz 

ichiga oladi.  

Elektron taʼlim oʻqituvchilari universal boʻlishlari kerak. Yaʼni ular zamonaviy pedagog, 

axborot texnologiyalarini mustaqil qoʻllay oladigan va ular haqida puxta bilim egallagan, 

psixologik jihatdan ham tayyor boʻlishi lozim. Bundan tashqari, talabalar bilan yangi oʻquv – 

uslubiy yondashuv orqali ishlash va kognitiv tarzda dars olib borish muhitini tashkil etishi 

kerak. Yangi oʻquv muhiti boʻlib esa, bilimdonlarning elektron munozara – muhokama 

forumlari, pochta almashinmalari, elektron ma'lumotlar bazasi va onlayn suhbatlar boʻlib 

xizmat qiladi. Bunda oʻquvchilar oʻzlarini taʼlimning ajralmas qismi sifatida his qiladilar va bu 

ularning jamoaviy faolligini oshiradi va oʻrganishlari uchun yuqori motivatsiya olishadi. 

Oʻqituvchilar kreativlik gʻoyalar egasi boʻlishlari va bunday oʻquv muhitini saqlab qolishlari, 

rivojlantirishlari, ijodkorlik strategiyalarini toʻgʻri yoʻnaltirishlari oʻz kasblarining mohir 

egalaridan ekanligigiga shubha qoldirmaydi va malakalarini oshirishda katta koʻmaklarga ham 

ega boʻladilar. Shu nuqtai nazardan, masofaviy oʻqitishlar har ikkala taraflama ustunlikka 

egaligi sabab muhim ahamiyatga ega. Kompyuter texnologiyalarini joriy etish taʼlim jarayonini 

yanada chuqurroq tushunishga qaratilgan oʻquv yuklamalarini tadbiq etadi. Talabalar 

koʻradigan asosiy manfaat esa, kommunikativ (togʻridan – togʻri aloqa tarmoq vositalaridan 

foydalanish) , axborot qidirish va uni tanqidiy tushunish imkoniyati, oʻz – oʻzini tarbiyalashdan 

iborat. Amaliyotlar shuni koʻrsatadiki, agar talaba mustaqil ravishda qaror qabul qilishni 

bilmasa, uning taʼlim faoliyati mazmunini aniqlay olmaydi yoki maʼlum bir fanni sifat jihatidan 

oʻzlashtira olmaydi. Bundan tashqari, masofaviy oʻqitish, qator taʼlim funksiyasini ham 

bajaradi: 

– Shaxsning yetakchi sifatlarini rivojlantirishga yordam beradi; 

– Faollik, mustaqillik va oʻz ustida ishlash takomillashishni oʻstiradi; 

– Ijodkorlikni ragʻbatlantiradi; 

Xulosa oʻrnida shuni taʼkidlash joizki, Oʻquv kursini tashkil qilayotgan pedagog 

avvalambor, oʻrganilayotgan sohasi va taʼlim yoʻnalishiga bogʻliq holda turli yondashuvlardan 

foydalanishi zarur. Masalan, texnikaviy taʼlim yoʻnalishlari uchun amaliy mashgʻulotlar 

toʻplami. Ulardan farqli ravishda filologiya sohasidagilar uchun turli xildagi interaktiv oʻyinlar 

va qiziqarlik mashgʻulotlar koʻrinishida boʻlishi mumkin. Yangi pedagogik texnologiyalar 

bugungi zamonaviy taʼlim tizimida chuqur oʻrin egallamoqda. Chunki, taʼlimga texnologik 

yondashuv va didaktik uslubiy tadqiq qilish oʻz samarasini bermoqda. Yurtimizda qabul 

qilingan “Taʼlim toʻgʻrisida”gi Qonunda ham belgilanganidek, yuqori malakali mutaxassislarni 

tayyorlashda eng ilgʻor taʼlim texnologiyalarini joriy qilish dolzarb vazifalardandir. Shu nuqtai 

nazardan masofaviy taʼlim jarayoni va uning didaktik – uslubiy taʼminot qilish orqali talabalarga 

yangi bilimlarni berish, ularni shu asnoda oʻz mutaxassisliklariga tayyorlashga yondashish 

bugungi kunning ustuvor vazifalaridandir. Masofaviy taʼlimni buyuk olim Xolmberg, uzluksiz 

taʼlim deb taʼriflaydi. Darhaqiqat, bunda o'qituvchi va talaba makon va zamonga nisbatan bir-

biridan ajralib turadi va bu uning asosiy xususiyatlaridan biri hisoblanadi. Ushbu maqolada 

ham masofaviy o'qitishning ahamiyati afzalliklari bilan bir qatorda uning pedagogik, didaktik 

uslubiy taʼminoti haqida toʻxtalinadi.  

Umuman olganda, masofaviy taʼlim texnologiyalaridan foydalanish mustaqil oʻqish 

koʻnikmalarini shakllantirishga samarali taʼsir qiladi va shu bilan birga kognitiv faollikni oshirib 

jarayonga ijodiy munosabatni har ikkala taraflama ragʻbatlantiradi. Bularning hammasiga vaqt 

tafovuti va toʻsqinligi ustuvor boʻlgan erishilganligi sababli hozirgi kunda elektron tizimli taʼlim 

yuqori natijalarga erishishga sabab boʻlmoqda. U oʻz ichida yangi maʼlumotlarning cheksizligi, 

erishilgan bilimlarni istalgan paytda amalda qoʻllay olinishi va nazorat har taraflama yuqoriligi 

sabab ommalashmoqda. Eng asosiysi esa kelajak kasb egalari uchun professional oʻsishda asos 

boʻlib ham xizmat qilinishidir. 

